
ՀԵՏԱՔՐՔԻՐ Է ԻՄԱՆԱԼ

Մենք գիտենք, որ ծառերը  կարիք ունեն քաղցրահամ ջրի և աճում են այն 
տարածքներում, ու հասանելի է այդպիսի ջուրը, բայց բնության մեջ հանդիպում են 
նաև տարօրինակ բացառություններ: Այդպիսի բացառություններից  է մանգրային 
անտառը: 

Մանգրային անտառները մշտադալար սաղարթավոր անտառներ են, որոնք աճում 
են ծովերի ափերին,  գետերի մակընթացության գոտում՝  կորալային խութերի կամ 
կղզիների կողմից ալիքային էներգիայից պաշտպանված վայրերում: Մանգրերը 
տարածված է արևադարձային, երբեմն բարեխառն գոտիներում, կարող են աճել 
միայն այն դեպքում, եթե միաժամանակ առկա են մեղմ թեք ափամերձ գիծ,   բարձր 
մակընթացություն, ցածր աղիության ջուր և ուժեղ ալիքների բացակայություն: Ուժեղ 
գոլորշիացման պատճառով, մանգրերի մեջ աղերի կոնցենտրացիան կարող է 
երկու անգամ ավելի բարձր լինել, քան ծովում։ Դժվար պայմաններում կայունություն 
ապահովելու անհրաժեշտության պատճառով մանգրային բու յսերի արմատային 
համակարգը կազմում է դրանց համեմատաբար մեծ մասը՝ համեմատած այլ 
ծառերի հետ:

Մանգրոնները ծովի ջրով ջրածածկ, գարշահոտ ճահիճների տպավորություն են  
թողնում, որոնք բնութագրվում են ցեխ ով, մեթանով, տարօրինակ տեսք ունե ցող 
ծառերով, մոծակների առատությամբ և ավելի քիչ՝ օձերով։ Այնուամենայնիվ, դրանք 
հետաքրքրություն են ներկայացնում. որպես ամենակարևոր և ամենահարուստ 
էկոհամակարգերից մեկը:


